
ދިޔަވަތް ރަނގަޅު އޮޑި ރިޔަލަށް ކެރެންޏާ
ވިޔަކަސް ރުޅާ ބޮޑު ދީލާ ނުލާށޭ

މިވަރަށް ދުވާނަމަ ނިވަލަށް ނުދެވޭނީސް
ދިވަރަށް ދަމާ އޮޑި ކިޔަމަން ކުރާށޭ

ޖުންޖުލާ ގަދަ ކުރިމަތިވަނީއޭ   
ދުއްވާނު އޮޑި މަޑުކޮށްގެން ނުވާނޭ
ހުންގާނު ތިޔައީ މޮޅު ލަކުޑިއެއްހޭ

ކޮޅުވަތުގަ ހުރިގޮތް ރަނގަޅަށް ބަލާށޭ

ހަޑިވެ އުދަރެސް ނުފެނެވި ދަނީއޭ
ބަނޑިލާ ނަގައި ބޯމަތިކޮށް ނިމިއްޖެއޭ
އަޑިވާނަގާ  ދިޔަނަމައީ  ކުދީންނޭ 
ދަނޑިވަޅު ބަލާފާއި އެނގަކުރި ހިފާށޭ

މުގުރި ރާޅުގެ ފުއްޓަރު ފަރާތޭ
ގުގުރާ ވިދުންތައް ގިނަ ވެސް ވަނީއޭ

ނުގުޑާނެހެން ކަނޑުގަ ހިއްވަރު ކުދިންނޭ
މުގުލަށްވެ ތައްޔާރު ހަންޖާ ތިބޭށޭ

ބަނޑުރިޔަލު ފެނުއެޅެމުން ދަނިއޭ
އަޑުފައް ކުރިން ކުނބު އިވެމުން ދަނީއޭ
ކަނޑުއޮޅި މިހާ ކައިރި ކުޑަތަން ވަނީއޭ
މަޑުމަށް ތިރިވެ މަތިކިބައަށް އަރާށޭ

ބިރުތަކުން އުދަ ލިބިގެން ދަނީއޭ
ކިރުފެން ކުލައިގާ ފަޅުމަތި ފެނިއްޖެއޭ

އިރުއޮއްސިވާ އަނދިރި ކުޑަތަންވަނީއޭ
ދިރުބާކޮޅަށް ރަނގަޅު ކުއްޖަކު އަރާށޭ

ފަސްކަނިން ފެންނަ ރައްތައް އެހާ ގިނަ
ހައްތާ ވަމުން ބޮޑު އަސްތާ ދަނިއޭ
ގަސްކަރަމަތިން ރޯޅިއައުމުގެކުރީގައި

ފަސްގަނޑުގެ ކައިރިން ބަނދަރެއް ބަލާށޭ

ދިލިމިލޯ ދާހިނދުގާ ކުދިންނޭ
ގިލިތައް ނަގާ ކެނބު ގަދައަށް  ޖަހާށޭ

ވިލިގެން އަނުދަނިސް ލިބުރުމެއް ނުފެނެއޭ
ވިލަކުން މަގޭ އޮޑި ނުނަގަންބުނާށޭ


